
MAKTABGACHA TA'LIM
TASHKILOTLARIDA
INTEGRALLASHGAN
MASHG‘ULOTARNI TASHKIL
ETISH

S. Irisova
Qashgadaryo viloyat pedagogik mahorat Markazi
Maktabgacha, boshlang‘ich va maxsus ta’lim kafedrasi v.b. mudiri

Annotatsiya: Maqolada maktabgacha ta’lim tashkilotlarida integratsiyalashgan mashg‘ulotlarni tashkil etish hamda faollik
markazlarida tarbiyalanuvchilarda ijodkorlik ko‘nikmalarini shakllantirish usullari ko‘rsatib o'tilgan.

integratsiya, faollik markazlari, mashg‘ulot, ta’limiy o‘yin, mayda motorika.

Abstract: The article presents methods for organizing integrated classes in preschool educational institutions, as well as
approaches to developing children’s creative skills in activity centers.

integration, activity centers, training, educational games, fine motor skills.

AHHoTauwms: B ctatbe nokasaHbl cnocobbl OpraHu3auumn MHTErPUPOBAHHbLIX 3aHATUN B AOLUKOSbHbIX o6pa303aTer|be|x
opraHn3auudx, a Takkke MeTobl Pa3BnUTnA TBOPYECKNX CrMocoBHOCTEN BOCMMTAHHMKOB B LeHTpaxX akTUBHOCTW.

MHTEerpauna, UeHTpbl akTUBHOCTH, 06yquv|e, pasBunBaroLlle Urpbl, Menkaa MoTopuKa.

So‘nggi yillarda ta’lim-tarbiya mazmuni, shakli, vositalari va metodlarini yangilashga e’tibor berish, maktab-
gacha ta’limga oid innovatsiyalarni izlash hamda ularni ta’lim-tarbiya jarayoniga, tarbiyachilarning pedagogik
faoliyatiga joriy etishda malaka oshirish tizimining ahamiyati kattadir. “Maktabgacha ta’lim sifati va samarador-
ligini yanada oshirish bo‘yicha qo‘shimcha chora-tadbirlar to‘g‘risida’gi Prezident Farmonining (PF-152-son’,
30.09.2024-y.) gabul gilinishi maktabgacha ta’lim sohasining yanada rivojlanishini ta’minlaydi. Farmonga ko‘ra,
maktabgacha ta’limning davlat ta’lim dasturi doirasida kichik va o‘rta guruhlardagi bolalarda kognitiv, psixo-
motor va ijtimoiy ko‘nikmalarni rivojlantirish, katta hamda maktabga tayyorlov guruhlaridagi bolalarda bilim
olish, kommunikativ va ijodiy kompetensiyalarni shakllantirishga garatilgan o‘quv-metodik materiallarni ishlab
chigish nazarda tutiladi.

Mazkur tadgigot maktabgacha ta’lim tashkilotlarida integrallashgan mashg‘ulotlarni tashkil etish jarayo-
nining pedagogik samaradorligini aniglashga garatilgan bo‘lib, unda kompleks yondashuv asosida bir gator
ilmiy tadqigot metodlaridan foydalanildi. Tadqigot jarayonida nazariy va amaliy metodlar o‘zaro uyg‘unlikda
go'llanildi. Nazariy bosqgichda maktabgacha ta’'limda integratsiyalashgan ta’'limga oid pedagogik, psixologik
va metodik adabiyotlar tahlil qgilindi, davlat ta’lim standartlari hamda maktabgacha ta’lim dasturlarida integral-
lashgan yondashuvning o‘rni o‘rganildi. Tahlil jarayonida integrallashgan mashg‘ulotlarning mazmuni, tuzilishi
va ularning bolaning har tomonlama rivojlanishiga ta’siri ilmiy manbalar asosida yoritildi.

Amaliy tadgiqot bosqichida kuzatish, suhbat, pedagogik tajriba-sinov ishlari hamda taqqoslash metodlari-
dan foydalanildi. Tajriba-sinov ishlari maktabgacha ta’lim tashkilotlarining katta va tayyorlov guruhlarida tashekil
etilib, integrallashgan mashg‘ulotlar orgali bolalarning bilish faolligi, nutq rivoji, ijodiy tafakkuri va ijtimoiy ko‘nik-
malaridagi o‘zgarishlar o‘rganildi. Kuzatish metodi orqali mashg‘ulotlar jarayonida bolalarning faol ishtiroki,
mustagqil fikrlashi va fanlararo bog‘lanishlarni anglash darajasi aniglab borildi. Olingan natijalar an’anaviy
mashg‘ulotlar bilan tagqoslanib, integrallashgan mashg‘ulotlarning samaradorligi tahlil gilindi. Tadqgigot natijala-
rini umumlashtirish va xulosalash jarayonida mantigiy tahlil va umumlashtirish metodlaridan foydalanildi.

1 https://lex.uz/uz/docs/-7128182

Bu vazifalar maktabgacha yoshdagi bolalarning aqliy tarbiya bilan bog'liq bo‘lgan bilish jarayonlarining
rivojlanishini ta’minlashga xizmat giladi. Aynigsa, pedagogik jarayonga ilg‘or pedagogik texnologiyalarni tatbiq
etish, innovatsiyalarni joriy qilish, o‘gituvchi va tarbiyachilarni zamonaviy usullardan foydalanish ko‘nikma va
malakalari bilan qurollantirish malaka oshirish tizimi oldiga qo‘yilgan vazifalar zamirida amalga oshiriimoqda.
Takomillashtiriigan “llk gadam” Davlat o‘quv dasturi integrallashgan mashg‘ulotlarni tashkil etishga mo'ljal-
langan dastur hisoblanadi. Quyidagi dastur asosida ishlab chigilgan integrallashgan mashg‘ulot havola etiladi.

Mavzu:

Magqgsad: Bolalarning hashoratlarning bir turi hisoblangan chumolining tabiiy sharoitdagi hayoti haqgidagi
bilimlarini shakllantirish, uning tashqi ko‘rinishi va hayot tarzi bilan tanishtirish, “CH” tovushi haqgida tushuncha
berish hamda “ch” tovushli so‘zlarni bo‘g‘inlarga bo'lishni o‘rgatish.

Kerakli jihozlar: chumoli uyasi, o‘yinchog chumoli, rangli bo‘yoqglar, noutbuk, mo‘yqalam, guruch, gand,
raskraska, suv, salfetka, cho‘pchalar, lupa, kartochkalar.

Mashg‘ulotda qo‘llaniladigan interfaol usullar: AKT, “Eng, eng” o‘yini, suhbat, savodga o‘rgatish,
markazlarda ishlash, ta’limiy o‘yin, mayda motorikani rivojlantirish.

Mashg‘ulotning borishi:

Tarbiyachi: Assalomu alaykum, bolajonlar. Kelinglar, “Eng, eng” o‘yinini o‘ynaymiz.

O'yinning sharti shundan iboratki, men boshlagan savolni sizlar javobini aytib yakunlaysiz. Eng ayyor
hayvon — tulki. Eng qo‘rqoq jonzot — quyon. O‘'rmon hayvonlaridan eng ko‘p asalni yaxshi ko‘radigan hayvon —
ayiq. Bo'yni juda uzun hayvon — jirafa. Cho'lning jonli kemasi — tuya. Eng aqglli jonzot — maymun.

Tarbiyachi: “Chumoli haqgida suhbat”. Endi, kelinglar, bolalar, diggatingizni ekranga garating, chumolilar
hagida yanada chuqurroq bilimlarga ega bo‘lamiz. Mana ko'rib turganlaringizdek, bu chumolilar. Chumolilar juda
ko‘p bo'lib yashaydi. Ular ham oila tuzishadi. Agar chumoli iniga yaqin borsangiz, ularning oyoq ostida hisobsiz
o‘rmalab yurganini ko‘rishingiz mumkin. Chumolilar ulkan quruvchilar bo‘ladi, ular uylarini juda mustahkam qilib
qurishadi. Chumolilarda quruvchilik san’ati yaxshi rivojlangan. Chumolilarning bir oilasi bir kunda bir gektar
joyni turli zararli hashoratlardan tozalab oladi, shuning uchun ularni sanitarlar deb atashadi.

Qaranglar, bolalar, chumolilar nagadar mehnatkash, ular bir-birlari bilan ahil-inoq yashaydilar, uylarini toza
va ozoda tutishadi. Har bir kirish eshigini chumoli askarlari qo‘riglaydi. Boshga hashoratlarga o‘xshab, chumo-
lining bosh gismida mo‘ylovchalari bor. Chumolilar o‘ta tartibli bo‘lib, ularning omborlari ham mavjud. Ular go‘sht
mahsulotlarini alohida, don mahsulotlarini alohida qilib saglashadi.

Tabiat va ilm-fan markazida: Bolalar, kelinglar, mana bu chumoli uyasidagi mahsulotlarni kattaroq
ko'rishimiz uchun lupalardan foydalanamiz. Hammaga ko‘rinayaptimi? Abror, chumoli uyasida ganday mahsu-
lotlarni ko‘rayapsiz?

Abror: Chumolining tuxumlari, guruch, chagmoq, go‘sht mahsulotlarini saglaydigan omborxona.

Tarbiyachi: Sevara, chumolilar omborida nimalar saglanar ekan?

Sevara: Chumolilar omborida don mahsulotlari va go‘sht mahsulotlari alohida saqglanadi.

Syujetli va rolli o‘yinlar markazida: Kelinglar, endi “Chumolilar” o‘yinini o'ynaymiz, xohlaysizlarmi? Unda
chumolilar kiyimini kiyib olamiz.

Tarbiyachi: Men sizlarga o‘yin qoidasini tushuntiraman. Bir nechta bola doira holatda qo‘l ushlashib chumo-
lilar uyasini hosil giladi.

Chumolilar uyaga kirgan holatda bo‘ladi. Tarbiyachi “ertalab” degan so‘zni aytganda, doira shaklida turgan
bolalar go'llarini yuqoriga ko‘taradi va uydagi chumolilar tashqariga chigib ketadi. Tarbiyachi “kechqurun” yoki
“tun” deganda esa chumolilar uyaga kirib olishlari kerak bo‘ladi.

Til va nutq markazida: “Chumoli” so‘zining bosh harfi qaysi?

Bolalar: Chumolining bosh harfi “Ch” harfi.

Tarbiyachi: Barakalla, to'g‘ri. Qani, bolajonlar, kim menga “ch” tovushi bilan boshlanadigan so‘zlardan
misollar aytadi?

Bolalar: Choynak, Charos, chashka, chinor. Endi biz aytgan so‘zlarni bo‘g‘inlarga bo‘lamiz. Choynak,
shamol, chashka so‘zlarini bo‘g‘inlarga bo‘ling.

Bolalar: Choy-nak, sha-mol, chash-ka so‘zlarini bo‘g‘inlarga bo‘lib aytishadi.

Qurilish markazida: banka, elim va qopgoglardan chumolilar uyasini yasaymiz.

San’at markazida: neyrogimnastikadan foydalanib, “Chumolilarga bug‘doydan ozuga” mavzusida
jamoaviy rasm chizamiz.

Har bir markaz o'z taqdimotini o‘tkazadi. Mashg‘ulot so‘ngida mavzu yuzasidan refleksiya o‘tkaziladi.

Bolalar bilimini mustahkamlash uchun savollar beriladi: chumoli ganday hashorat, chumolining uyi ganday
shaklda, chumoli hagida ganday ma’lumotga ega bo‘ldingiz, chumolining oyog‘i nechta, tabiat va ilm-fan marka-
zida nimani kuzatdingiz, til va nutq markazida qaysi so‘zlarni bo‘g‘inlarga ajratdik, qurilish markazida nimani va
ganday yasadingiz, san’at markazida nimaning rasmini chizdingiz. Shu tariga mashg‘ulot yakunlanadi.

Tadqiqot natijalari shuni ko‘rsatdiki, maktabgacha ta’lim tashkilotlarida integrallashgan mashg‘ulotlarni
tashkil etish ta’lim-tarbiya jarayonining samaradorligini sezilarli darajada oshiradi. Integrallashgan mashg‘ulotlar
bolalarda bilimlarni yaxlit holda gabul qgilish, fanlararo bog‘lanishlarni anglash va o‘zlashtirish imkonini yaratadi.
Bunday mashg‘ulotlar orqali bolalarning nutqiy faolligi, mantiqgiy fikrlashi, ijodiy qobiliyatlari hamda ijtimoiy
moslashuv ko‘nikmalari izchil rivojlanadi. Shuningdek, integrallashgan yondashuv bolalarning mashg‘ulotlarga
bo‘lgan gizigishini oshirib, ularning faol ishtirokini ta’'minlaydi hamda mustagil fikrlashga undaydi.

Tadqgigot davomida aniglanganki, integrallashgan mashg‘ulotlarni samarali tashkil etish uchun tarbi-
yachilarning metodik tayyorgarligi, mashg‘ulot mazmunining yosh va individual xususiyatlarga mosligi hamda
o'yin, ijodiy faoliyat va amaliy topshiriglarning uyg‘unligi muhim ahamiyatga ega. Xulosa qilib aytganda, maktab-
gacha ta’lim tashkilotlarida integrallashgan mashg‘ulotlarni tizimli ravishda joriy etish bolalarning har tomon-
lama rivojlanishini ta’minlashda samarali pedagogik vosita hisoblanadi.

